
«БЖЗҚ» АҚ баспасөз орталығы 

АҚПАРАТТЫҚ ХАБАРЛАМА 

«БЖЗҚ» АҚ жанындағы Қоғамдық кеңестің жаңа төрағасы сайланды  

  «БЖЗҚ» АҚ жанындағы Қоғамдық кеңестің кезекті 28 отырысында Кеңес төрағасы мен 

оның орынбасарын кезекті сайлау өтті. Қоғамдық кеңестің төрағасы болып бірауыздан 

қазақстандық заңгер Евгений Сейпульник сайланды. Төраға орынбасарлығына белгілі журналист, 

«Forbes» журналының шолушысы Татьяна Батищева ұсынылды. Айта кетейік, Е. Сейпульник 

Кеңесті 2017 жылдан 2020 жылға дейін, яғни БЖЗҚ жанындағы осы кеңестік-мәжілістік органның 

қалыптасуы орын алған кезде басқарған еді.   

 Кеңесті 2021 жылдан 2024 жылға дейін басқарған бұрынғы төраға Ерлан Бурабаев Кеңес 

құрамында қалды. Естеріңізге сала кетейік, оның басшылығымен Кеңес зейнетақы жинақтарын 

мерзімінен бұрын пайдалану және оның болашақ төлемдерге әсері, зейнетақы активтерін басқару 

үрдістері, оларды инвестициялық портфельді басқарушылар арқылы инвестициялау 

мүмкіндіктеріне қатысты мәселелерді талқылады. Қазақстан Республикасы Еңбек және халықты 

әлеуметтік қорғау министрлігінің өкілдерін арнайы шақырып, Әлеуметтік кодекс жобасы қаралды.  

 Қоғамдық кеңес отырысының күн тәртібіндегі екінші мәселе – БЖЗҚ-ның 2024 жылғы 9 

айдағы қызметі туралы есеппен Қордың Стратегиялық даму департаментінің директоры  

К. Фазылова таныстырды. Осы мәселе шеңберінде «Ұлттық қор – балаларға» бағдарламасын іске 

асырудың алғашқы жылының нәтижелері, зейнетақы жүйесінің жаңа құрамдауышы – жұмыс 

берушінің міндетті зейнетақы жарналарын (ЖМЗЖ), сондай-ақ, зиянды еңбек жағдайларында 

жұмыс істеген азаматтарға республикалық бюджеттен, өмірді сақтандыру компанияларынан 

арнайы кәсіптік жәрдемақыны, жұмыс берушілердің қаржысынан және БЖЗҚ-дағы міндетті 

кәсіптік зейнетақы жарналары (МКЗЖ) сияқты  4 көзден қалыптастырылатын арнаулы әлеуметтік 

төлемді енгізу талқыланды. Сондай-ақ, спикер қатысушыларды БЖЗҚ-дағы зейнетақы жинақтары 

бойынша негізгі көрсеткіштер, отандық зейнетақы жүйесінің халықаралық рейтингтегі бағасы, 

Қордың зейнетақы активтерін басқару және басқа да өзекті тақырыптармен таныстырды.   

             «БЖЗҚ» АҚ Қоғамдық кеңесінің отырысында таныстырылған материалдармен enpf.kz 

сайтындағы «Қоғамдық кеңес» - «Мәжілістердің хаттамалары мен таныстырылымдар» бөлімінде 

толығырақ танысуға болады.       

 

 

БЖЗҚ 2013 жылғы 22 тамызда «ГНПФ» ЖЗҚ» АҚ негізінде құрылды. БЖЗҚ құрылтайшысы және акционері – 

Қазақстан Республикасы Қаржы министрлігінің «Мемлекеттік мүлік және жекешелендіру комитеті» ММ арқылы 

Қазақстан Республикасының Үкіметі. БЖЗҚ зейнетақы активтерін сенімгерлікпен басқаруды Қазақстан 

Республикасының Ұлттық Банкі жүзеге асырады. Зейнетақы заңнамасына сәйкес БЖЗҚ міндетті зейнетақы 

жарналарын, жұмыс берушінің міндетті зейнетақы жарналарын, міндетті кәсіптік зейнетақы жарналарын, ерікті 

зейнетақы жарналарын тартуды, сондай-ақ "Қазақстан Республикасының екінші деңгейдегі банктерінде 

орналастырылған депозиттерге міндетті кепілдік беру туралы" Қазақстан Республикасының Заңына сәйкес 

депозиттерге міндетті кепілдік беруді жүзеге асыратын ұйым аударған кепілдік берілген депозит бойынша кепілдік 

берілген өтемнің талап етілмеген сомасы есебінен қалыптастырылған ерікті зейнетақы жарналарын есепке алып, 

оның есебін жүргізеді, зейнетақы төлемдерін жүзеге асыруды қамтамасыз етеді. Сондай-ақ Қор нысаналы активтер 

мен нысаналы талаптарды есепке алуды, нысаналы жинақтау шоттарына нысаналы жинақтарды (НЖ) есепке алу 

мен есептеуді, НЖ төлемдерін оларды алушының банк шоттарына есептеуді, "Ұлттық қор – балаларға" 

бағдарламасы шеңберінде Қазақстан Республикасының Үкіметі айқындаған тәртіппен НЖ қайтарымдарын есепке 

алуды жүзеге асырады (толығырақ www.enpf.kz сайтында).  

